
GOUVÈNÈ HOCHUL ANONSE FINALIZASYON PWOJÈ REZILYANS YO NAN 
KONTE JEFFERSON AK NAN KONTE MONROE  

  
Pwojè Enfrastrikti 5.4 milyon dola nan Konte Jefferson nan Ap Diminye Danje 

Inondasyon nan Estabilize ak Elve Wout ak Aksè Inik Yo  
  

Pwojè Pon Pivotan 500,000 dola nan Konte Monroe a ap Asire Aksè Pèmanan 
nan Kay ak nan Biznis Lokal yo  

  
 Nan Kad Inisyativ Rezilyans ak Devlopman Ekonomik Eta New York la  

  
Foto yo Disponib La a  

  
Jodi a, Gouvènè Kathy Hochul te anonse finalizasyon konstriksyon nan yon pwojè 5.4 
milyon dola yo te akòde Konte Jefferson, nan kad Inisyativ Rezilyans ak Devlopman 
Ekonomik (Resiliency and Economic Development Initiative, REDI) Eta New York 
la. Pwojè sa a te rezoud pwoblèm inondasyon nan yon seksyon 1,800 pye lineyè nan 
County Road 57 ak akotman li, ki sitiye l ant Chaumont Bay ak Lake Ontario. Pandan 
evènman ki gen gwo dlo, itilizasyon ak sekirite rezidan ak premye sekouris ki frekante 
wout sa a afekte yon fason negatif, sa ki egzije pou ekip Depatman Highway Konte a 
kontwole l regilyèman epi fèmen, netwaye, ak repare wout la detanzantan, paske se 
sèl li ki bay yon aksè terès ak penensil la pou kay yo ki nan zòn lan.  
  

"New York ap kontinye ak pwomès li pou ede kominote ki bò rivaj yo nan lite kont enpak 

inondasyon ke chanjman klima lakoz la. Atravè patenarya nou yo ak gouvènman lokal 
la, n ap rekonstui pi byen, pi entelijan e pi solid pou lavni," sa a se sa Gouvènè Kathy 
Hochul te di. "Pi gwo priyorite nou se pwoteje moun k ap viv nan kominote sa yo, e 
gras ak pwogram REDI a nou konsantre nou sou reyalizasyon misyon nou an depi 
kòmansman jiskaske l fini."  

  

Mezi rezilyans ki te aplike nan pwojè sa a enkli amelyore seksyon vilnerab nan wout ki 
mezire twa pye yo pou diminye potansyèl inondasyon ak entèwonp deteryorasyon 
wout la. Anplis de sa, yo te enstale yon asiz pou pwoteksyon kont van, vag lanmè ak 
glas, epi yo te enstale yon kanivo pou kreye yon souteren pou pasaj tòti Mouchte yo an 
tout sekirite, yon espès ki menase nan Eta New York.  
  

https://www.governor.ny.gov/sites/default/files/2021-08/REDI_County_Road_57_Point_Peninsula.pdf
https://www.governor.ny.gov/programs/lake-ontario-resiliency-and-economic-development-initiative-redi

Etandone twonson wout long sa a bòne nan toulede bò li yo ak yon milye imid sansib ki 
pa gen okenn estrikti pou pasaj popilasyon vwazen tòti Mouchte a, an kowòdinasyon ak 
DEC, pwojè sa a gen ladan tou yon pasaj pou tòti yo. Yon gwo defi pou tòti Mouchte a 
se destriksyon abita nidifikasyon ak marekaj li yo. Wout ki travèse pasaj tòti yo itilize ant 
zòn imid ak marekaj kote tòti ibène yo epi zòn tè wo kote tòti yo fè nich yo vrèman 
danjere pou espès sa a paske kolizyon ak machin fèt souvan. Pèt femèl adilt tòti yo akoz 
kolizyon ak machin yo se pwobableman koz prensipal disparisyon popilasyon sa atravè 
varyete espès sa yo. Etandone tòti Mouchte yo atenn matirite yo nan ta e ke 
repwodiksyon popilasyon yo a depann de repwodiksyon adilt yo pandan tout dire lavi yo 
ki plizoumwen long, pèdi menm yon sèl femèl kapab gen gwo enpak sou yon popilasyon.  
  

Gouvènè Hochul te anonse tou finalizasyon konstriksyon Pon Pivotan nan Sòti Irondequoit 
Bay a, nan Konte Monroe. Estrikti a, ki etann li sou sòti Irondequoit Bay la e ki relye Vil 
Irondequoit ak Vil Webster, fèmen an wotasyon pou sikilasyon veyikil soti 1ye avril pou rive 
1ye novanm pou asire yon navigasyon san danje soti nan Lake Ontario pou ale nan 
Irondequoit Bay. Soti 1ye novanm pou rive 1ye avril pon an louvri an wotasyon pou 
sikilasyon veyikil. Mekanis kontwòl ki asire wotasyon pon an sitiye l nan yon fòs an plennè 
ki anba pon an. Pandan peryòd gwo dlo, mekanis sa a yo ka lakoz inondasyon sa k ap 
lakoz yo vilnerab pou yo deteryore avan lè ak posiblite pou yo mal fonksyone. Finalizasyon 
pwojè sa a ap ede garanti ke pon pivotan an rete operasyonèl e fyab pandan tout peryòd 
estrikti a egziste. Komisyon REDI a te bay Konte Monroe 500,000 dola pou pwojè pon 
pivotan an. Mezi pou kontwole dega nan pwojè a te gen ladan l, enpèmeyabilite pawa 
mekanik fòs la epi bay sifon pou fasilite evakyasyon dlo ki ozalantou fòs la. 

  

Marie Therese Dominguez ki se Komisyonè Depatman Transpò Eta a te deklare, 
"Lè nou soulve twonson sa a nan Konte Road 57 ki gen tandans inonde, ki te fèmen 
pandan plizyè fwa anvan travay enpòtan sa a, n ap asire nou ke veyikil yo ka ale an 
tout sekirite kote yo bezwen ale nan moman move tan yo. Anplis de sa, finalizasyon 
travay Pon Pivotan nan Sòti Irondequoit Bay la pral ede asire yon pasaj san danje ant 
Vil Irondequoit ak Vil Webster pou vwayajè yo. Depatman Transpò an fyè pou l 
kontinye travay ak patnè REDI lokal ak nasyonal yo sou chak pwojè sa yo ki ede 
Nouyòkè yo. Ak chak pwojè ki fini, n ap konstui kominote bò rivaj yo pi an sekirite e pi 
dirab pou yo pi byen reziste fas ak evènman meteyowolojik ekstrèm ki rive souvan ke n 
ap konfwonte nan moman sa la."  
  
Basil Seggos ki se Ko-Prezidan REDI ak Komisyonè Konsèvasyon Depatman 
Anviwonnmantal Eta a te deklare, "Lè n mete pwojè REDI yo sou pye, tankou 
amelyorasyon County Road 57, la a nan Konte Jefferson, ak amelyorasyon Pon 
Pivotan nan Sòti Irondequoit Bay la, nan Konte Monroe, Eta New York ap bati 
kominote bò rivaj ki pi solid, pi rezilyan apre evènman gwo dlo ki rive souvan yo te 
devaste rivaj Lake Ontario ak St. Lawrence River yo. Finalizasyon pwojè sa a se yon 
etap kritik pou asire nou ke rezidan ak biznis ki nan zòn sa a pi byen prepare ak 
pwoteje kont gwo tanpèt yo. Anplis de sa, pasaj pou tòti yo nan pwojè a ap kontribye 
nan pwoteksyon tòti Mouchte yo ki menase."  
  



 

 

Sekretè Deta Eta New York la, Rossana Rosado, te deklare, "New York ap prepare 
li pou bati yon Eta ki pi rezilyan ki gen enfrastrikti ki kapab sipòte chanjman yo alavni. 
Enstalasyon nouvo mekanis kontwòl sou pon pivotan an ap ede prezève opsyon 
navigasyon ki san danje pandan evènman move tan yo. Envestisman inovatè sa a pral 
asire sekirite transpò ant Sòti Irondequoit Bay la ak Vil Irondequoit epi Vil Webster, nan 
bay rezidan ki nan pòsyon rivaj sa a avantaj ki siyifikatif."  
  
Patrick A. Murphy ki se Komisyonè Divizyon Sekirite Nasyonal ak Sèvis Ijans Eta 
New York la te deklare, "Kenbe wout ak pon nou yo aksesib e fyab pou pèsonèl sèvis 
ijans yo kritik nan misyon yo pou pwoteje piblik la ak sove lavi moun. Premye 
entèvenan nan Konte Monroe yo kounyeya pral gen aksè san entèripsyon pandan 
mwa ivè yo lè pon an louvri gras a pwojè enfrastrikti enpòtan sa a. REDI kontinye reyisi 
nan misyon l nan amelyore rezistans toutolon rivaj sid Lake Ontario yo, nan pwoteje 
kominote tankou Irondequoit ak Webster."  
  
Senatè Samra Brouk te deklare, "Mwen kontan wè finalizasyon yon lòt pwojè pou 
amelyore kominote Lake Shore nou yo. Lè nou fè pon pivotan Irondequoit-Webster la 
pi rezistan fas ak inondasyon ak gwo dlo, n ap minimize chans pou echèk mekanik fè 
enpak sou rejyon nou an. Mwen kontan sipòte amelyorasyon adisyonèl nan enfrastrikti 
nou yo pandan n ap kontinye konbat efè nivo dlo k ap monte yo apati Lake Ontario."  
  
Senator Patty Ritchie te deklare, "Lè se pou n admire bote Lake Ontario a, Point 
Peninsula se youn nan kote ki pi popilè nan Konte Jefferson nan. Sepandan, nan 
toudènye ane yo, kantite inondasyon ki rive yo te lakoz wout la danjere pou vwayaje. 
Mwen kontan wè pwojè sa a rive nan fen epi m konnen l pral jwe yon wòl kle non 
sèlman nan pwoteksyon kont gwo dlo alavni, men tou nan ede moun jwi tout sa Lake 
Ontario ofri yo."  
  
Manm asanble Mark Walczyk te deklare, "Byenke nou te ka petèt gen chans ane sa 
a epi nou te reyisi evite yon evènman gwo dlo, li trè klè ke li nesesè pou kominote lak 
ak rivyè yo pare pou evènman gwo dlo alavni yo. Eta a te fè bon chwa nan mobilize 
resous pou pwojè enfrastrikti yo, tankou sa a pou ranfòse yon pòsyon nan County 
Road 57 la, pou kenbe enfrastrikti an solid ak rezidan yo an sekirite."  
  
Scott Gray ki se Prezidan Konte Jefferson te deklare, "Pwojè County Road 57 lan 
ke yo rele tou Isthmus lan trè byen reprezante pwojè komisyon REDI yo. Li relfete nati 
rezilyans lan nan soulve platfòm 3 pye a ak dig ki fè yon total 8 pye yo pou sispann 
glisman ki fèt prèske chak ane nan kondisyon gwo dlo epi danje ki vini ak wòch ke gwo 
vag yo ekspedye yo. Sa a se yon kolaborasyon ant konte Jefferson ak Eta New York ki 
te sèvi piblik la byen epi ofinal k ap pèmèt kontribyab la ekonomize lajan."  
  

Pou reponn ak chema inondasyon pwolonje toutolon rivaj Lake Ontario ak St. 
Lawrence River yo, REDI te kreye pou ogmante rezilyans kominote bò rivaj yo epi 
estimile devlopman ekonomik nan rejyon an. Yo te etabli senk Komite Planifikasyon 
Rejyonal (Regional Planning Committes) REDI yo, ki gen reprezantan ki soti nan uit 
konte (Niagara ak Orleans, Monroe, Wayne, Cayuga ak Oswego, ak Jefferson ak St. 

Lawrence) pou idantifye priyorite lokal yo, enfrastrikti ki gen risk ak lòt resous yo, ak 
enkyetid konsènan sekirite piblik la.  
  
Komisyon REDI a te atribye 20 milyon dola pou bay pwopriyetè kay yo asistans, 30 
milyon dola pou amelyore rezilyans biznis yo, ak 15 milyon dola pou yon efò dragaj 
rejyonal ke chak nan uit (8) konte nan rejyon REDI yo ap benefisye. Yo te atribiye 
balans 235 milyon dola ki rete a, bay pwojè lokal ak rejyonal ki fè avanse epi montre 
egzanp misyon REDI a.  
  

Depi kreyasyon pwogram REDI Eta a nan sezon Prentan 2019 la, 133 pwojè lokal ak 
rejyonal REDI finanse yo kòmanse, sa ki gen ladan 90 pwojè nan faz konsepsyon, 17 
pwojè nan faz konstriksyon ak 26 pwojè ki fini.  
  
 Pou w jwenn plis enfòmasyon, pwofil pwojè yo ak nouvèl sou REDI, klike isit la.  

Lòt nouvèl disponib sou sit www.governor.ny.gov 

